
	2022 елда Татарстан Республикасы Министрлар Кабинеты эшчәнлеге нәтиҗәләре турында хисап хакында 
	


2022 елда Татарстан Республикасы Министрлар Кабинеты эшчәнлеге нәтиҗәләре турында Татарстан Республикасы Рәисе тарафыннан тәкъдим ителгән  хисапны «Россия Федерациясе субъектларында гавами хакимият оештыруның гомуми принциплары турында» 2021 елның 21 декабрендәге  414-ФЗ номерлы Федераль закон, Татарстан Республикасы  Конституциясе нигезендә карап, Татарстан Республикасы Дәүләт Советы КАРАР БИРӘ: 
1. 2022 елда Татарстан Республикасы Министрлар Кабинеты эшчәнлеге нәтиҗәләре турында хисапны игътибарга алырга.

2. 2022 елда Татарстан Республикасы Министрлар Кабинеты эшчәнлеге нәтиҗәләре турында хисап хакында фикер алышуда Татарстан Республикасы Дәүләт Советы депутат берләшмәләре вәкилләре, депутатлар тарафыннан әйтелгән тәкъдимнәрне карау һәм кирәкле чаралар күрү өчен Татарстан Республикасы Министрлар Кабинетына җибәрергә.

3. Татарстан Республикасы Министрлар Кабинетына түбәндәгеләрне тәкъдим итәргә:

3.1. Татарстан Республикасы Президентының 2023 елга Татарстан Республикасы Дәүләт Советына Юлламасында билгеләнгән төп нигезләмәләрне һәм бурычларны, илкүләм проектларны, дәүләт программаларын, шулай ук 2023 елга гавами өстенлекләрне гамәлгә ашыруда дәүләт органнары эшчәнлеге нәтиҗәлелеген алга таба арттыруны тәэмин итәргә.

3.2. Татарстан Республикасы гавами хакимият органнары белән хезмәттәшлектә санкция басымы шартларында Татарстан Республикасының социаль-икътисадый тотрыклылыгын тәэмин итү һәм икътисадның барлык тармакларының чыдамлылыгын арттыру буенча чаралар комплексын гамәлгә ашыруны дәвам итәргә.
3.3. Квалификацияле кадрлар җәлеп итүгә, шул исәптән дәүләт һәм оешмалар тарафыннан финанслашу шартларында аренда торагы төзү юлы белән, ярдәм һәм стимуллаштыру чараларын эшләү мөмкинлеген карарга. 

3.4. Махсус хәрби операциядә катнашучыларга һәм аларның гаилә әгъзаларына ярдәм чараларын гамәлгә ашыру  эшен дәвам итәргә.
3.5. Татарстан Республикасында гражданнарны патриотик тәрбияләү системасын үстерү чараларын күрергә.

3.6. Республиканың транспорт инфраструктурасын нәтиҗәле үстерү максатларында җәмәгать транспортының тотрыклы эшләүче бердәм системасын булдыруга юнәлдерелгән чаралар комплексы эшләү мөмкинлеген карарга.
3.7. Татарстан Республикасы торак пунктларында коммуналь һәм инженерлык инфраструктурасын модернизацияләүгә юнәлдерелгән чараларны финанслау күләмен арттыру мөмкинлеген карарга.

3.8. Авыл хуҗалыгы товарлары җитештерүчеләр һәм шәхси хуҗалыклар өчен сөтне сатып алу  бәяләре төшү тенденциясенә бәйле рәвештә Россия Федерациясе Хөкүмәте Рәисе М.В. Мишустинга сөтне сатып алу бәяләрен дәүләт тарафыннан җайга салу һәм сатыла торган сөтнең бер килограммы өчен субсидия ставкасын билгеләү чараларын күрү турында мөрәҗәгать әзерләргә.
3.9. Җирле инициативаларга ярдәм итү һәм халыкның җирле әһәмияттәге мәсьәләләрне чишүдә катнашу механизмы буларак, инициатив проектларны кертүгә һәм үстерүгә ярдәм итәргә.

3.10. Татарстан Республикасы законнарында каралган  норматив хокукый актларны үз вакытында кабул итүне тәэмин итәргә.

3.11. Татарстан Республикасы Министрлар Кабинетының 2022 елның 10 августындагы 784 номерлы карары белән расланган «2020 – 2024 елларга Татарстан Республикасы муниципаль берәмлекләрендәге гражданнар җыеннарында, VI чакырылыш Татарстан Республикасы Дәүләт Советы депутатларын сайлау кампаниясе барышында «Минем депутат» онлайн-сервисы һәм «Мобиль кабул итү бүлмәсе» проекты аша һәм Татарстан Республикасы Президентын сайлаулар буенча сайлау кампаниясе барышында кергән сорауларны хәл итү буенча чаралар комплексына («юл картасына»)» кертелгән гамәлләрнең үтәлешен тәэмин итәргә.
3.12. 2022 елда Татарстан Республикасы Министрлар Кабинеты эшчәнлеге нәтиҗәләре турындагы хисапны «Интернет» мәгълүмат-телекоммуникация челтәрендәге рәсми сайтта урнаштырырга.
4. Татарстан Республикасы Дәүләт Советы комитетларына Татарстан Республикасы Министрлар Кабинетына норматив-хокукый базаны камилләштерү өлешендә һәрьяклап булышлык күрсәтергә.

